
GOUVÈNÈ CUOMO ANONSE 36.2 MILYON DOLA POU AMENAJMAN WOUT 347 
NAN LONG ISLAND LAN 

 
Pwojè sa a Pral Redui Reta epi Amelyore Sekirite 

 
 
Jodi a, Gouvènè Andrew M. Cuomo anonse yon pwojè 36.2 milyon dola pou fè 
amelyorasyon sou sekirite ak sikilasyon nan yon pati wout 347 la ki mezire 1,2 mil, ant ri 
Terry ak ri Gibbs Pond nan Smithtown nan pral kòmanse semèn sa a. Pwojè sa se 
senkyèm nan yon seri pwojè koridò sou wout 347 la ki gen plan pou amelyore sekirite 
epi pou diminye ralantisman sikilasyon gras a transfòmasyon k ap fèt nan wout la pou l 
vin tounen yon boulva ak yon espas banlye k ap mezire 15 mil ki pral pase atravè 
Smithtown, Islip ak Brookhaven. 
 
Gouvènè Cuomo te di: “Long Island se youn nan rejyon ki pi peple nan eta, epi li 
vrèman enpòtan pou rezo transpò li yo fyab epi pou yo gen kapasite pou akomode anpil 
sikilasyon migrasyon kotidyen, touris, ak biznis san danje. Amelyorasyon k ap kontinye 
fèt sou wout 347 la ap transfòme koridò sa pou l vin yon wout ki sekirize, modèn, ki ka 
akomode non sèlman machin yo, men tou, anpil pyeton, moun a bisiklèt ak itilizatè 
transpò piblik yo ki konte sou li chak jou.” 
 
Nan kad pwojè sa, yo pral konstwi yon twazyèm liy trafik kontini aleretou ant ri Terry ak 
ri Gibbs Pond, ansanm ak yon liy trafik separe pou bisiklèt epi ak liy trafik pataje pyeton 
yo itilize tou nan pati sid la. Liy trafik yo pral pi etwat pou yo ka redui vitès epi yo pral 
enpoze yon vitès limit de 45 mph. 
 
An plis de sa, pwojè sa gen ladan tou enstalasyon estasyon otobis ki gen ekleraj ki 
itilize enèji solèy la pou pasaje transpò piblik yo, pasaj pou travèse ki byen eklere, epi 
revèy kont arebou pou pyeton yo, ak anpil plant yo pral plante, ki gen ladan yo peyizaj 
tè plen, jadin lapli ak bioswales. Pwojè a prevwa pou l fini nan fen 2018.  
 
Komisyonè Transpòtasyon Eta New York Matthew J. Driscoll te deklare: “Pwojè sa 
ap kontinye vanse misyon Gouvènè Cuomo genyen pou l renove wout ak pon ansyen 
Long Island lan yo, pa mwayen ti pwojè ak gwo pwojè, ki ap pwoteje ak amelyore 
anviwonnman, epi entegre sistèm transpò a anndan estrikti kominote lokal la.”  
 
Wout 347 la te bati orijinalman nan lane 1950 kòm yon wout livrezon pou fèmye yo, li 
vin agrandi avèk devlopman banlye a pou l vinn yon koridò enpòtan soti lès rive lwès. 
Nan lane 1969, yon mwayèn 48.000 machin te konn itilize wout sa chak jou, alòske 
jounen jodi a apeprè 71.000 machin itilize wout la chak jou. Plan gen pou vizyon pou 



tout koridò wout 347 la gen ladan l tèm inyon “Soti nan Pak la yo rive nan Pò ak Waf yo” 
(Parks to Ports and Harbors) pou relye ansanm anpil resous ak destinasyon lokal 
tankou Blydenburgh County Park ak Port Jefferson Harbor. 
 
Manm Kongrè Lee Zeldin te di: “Antanke yon manm Komite Transpò ak Enfrastrikti 
Lachanm nan, mwen sipòte avèk vigè pou fè amenajman ki nesesè pou wout ak pon 
lokal nou yo. Amenajman k ap kontinye sou wout 347 la yo pral ede ogmante sekirite 
transpò piblik nan kominote a, epi li pral ranfòse enfrastrikti ak ekonomi nou an. Se 
youn nan pi gwo rezon ki fè mwen ede montre chemen pou efò sa fèt avèk siksè an 
Desanm ki sot pase a, pou nou siyen yon pwojè-lwa pou pèmèt finansman konplè pou 
otowout nou yo pandan senk an. Pandan nou ap vanse, mwen atann pou kontinye 
travay deprè ak Gouvènè Cuomo pou asire nou pran swen bezwen enfrastrikti rejyon 
nou an yo nan meyè fason posib epi kòm modèl rezilta kowoperasyon ak travay 
annekip ant plizyè nivo nan gouvènman.” 
 
Dirijan Majorite Sena John Flanagan te di: “Amenajman wout 347 la nesesè pou 
asire pwoteksyon otomobolis yo, pyeton yo ak moun a bisiklèt, ki ap viv, travay epi jwi 
kominote a yo. Gwo amelyorasyon sa yo nesesè epi wout yo itilize anpil yo pral ranfòse 
kwasans biznis lokal yo epi fòtifye ekonomi zòn nan, epi mwen ap atann pou pwojè sa 
fini avèk enpasyans.”  
 
Manm Asanble Michael Fitzpatrick te di: “Mwen apresye fokis Gouvènè Cuomo mete 
sou bote pwojè wout 347 la ansanm ak atansyon li bay sikilasyon trafik efikas. Pwojè a 
jiskaprezan se yon gwo siksè epi rezidan yo byen apresye l.”  
 
Egzekitif Konte Suffolk Steve Bellone te deklare: “Mwen aplodi Gouvènè Cuomo 
paske li priyorize epi sipòte envestisman nan enfrastrikti ki nan Konte Suffolk yo. Pou 
nou ka ankouraje epi sipòte kwasans ekonomik nan rejyon nou an, li nesesè pou nou 
envesti nan enfrastrikti mwayen transpò nou yo.”  
 
Nan kad inisyativ Drivers First Gouvènè Cuomo a, aksè pou rantre nan biznis yo pral 
rete ouvè pandan konstriksyon an, epi pi fò nan aktivite konstriksyon ki mande fèmti 
vwa sikilasyon an yo pral fèt pandan lannwit. 
 
Pou jwenn enfòmasyon sou sikilasyon antan reyèl, otomobilis yo dwe rele 511 ouben 
vizite sitwèb www.511NY.org, sous enfòmasyon sou vwayaj ak sikilasyon ofisyèl Eta 
New York la. Depatman Transpòtasyon Eta New York la apresye pasyans ak 
kowoperasyon otomobilis yo pandan amenajman enpòtan sa yo ap fèt nan wout la yo. 
 
Swiv New York State DOT sou Twitter: @NYSDOTLI. Jwenn nou sou Facebook nan 
facebook.com/NYSDOT.  
 
Sitwèb espesyal pwojè a, www.NY347.org, founi enfòmasyon detaye sou pwojè a, san 
bliye yon lyen sou FEIS ak plan pwojè yo. 

